ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔ ՆԵՐՄՈՒԾՎՈՂ ՍԵՐՈՒՑՔԱՅԻՆ ԿԱՐԱԳԻ ՆԿԱՏՄԱՄԲ ՍԱԿԱԳՆԱՅԻՆ ԱՐՏՈՆՈՒԹՅՈՒՆ ԿԻՐԱՌԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. [bookmark: _Hlk97125246]Իրավական ակտի ընդունման անհրաժեշտությունը
2022 թվականի ապրիլի 15-ի «Բնական սերուցքային կարագի մասով Մաքսային միության Հանձնաժողովի մի շարք որոշումների մեջ փոփոխություններ կատարելու մասին» Եվրասիական տնտեսական հանձնաժողովի Խորհրդի N58 որոշմամբ (այսուհետ՝ Որոշում) Հայաստանի Հանրապետությանը հատկացվել է սակագնային արտոնության 1500․0 տոննայի չափով սերուցքային կարագի ներմուծման թույլատրելի ծավալ։ Որոշման դրույթների կիրարկումն ապահովելու  համար անհրաժեշտություն է առաջացել մշակել արտաքին տնտեսական գործունեության մասնակիցների միջև սակագնային արտոնության շրջանակում սերուցքային կարագի Հայաստանի Հանրապետություն ներմուծման ծավալների բաշխման կարգը:
2. Ընթացիկ իրավիճակը և խնդիրները
Որոշմամբ Հայաստանի Հանրապետություն ներկրվող  սերուցքային կարագի նկատմամբ սակագնային արտոնության կիրառման ժամկետ է սահմանված 2022 թվականի մարտի 28-ից մինջև սեպտեմբերի 30-ը։
Հաշվի առնելով, որ Եվրասիական տնտեսական միությանն անդամակցության շրջանակներում ոչ սակագնային կարգավորման պատասխանատու պետական կառավարման մարմինը ՀՀ էկոնոմիկայի նախարարությունն է, ուստի առաջարկվում է վերջինիս ճանաչել  սերուցքային կարագի ներմուծման լիցենզիա տալու մասով լիազոր մարմին։
 Նշենք նաև, որ Հայաստանի Հանրապետություն ներմուծվող կարագի մատակարարման հիմնական շուկաներից էին հանդիսանում Ուկրաինայի Հանրապետությունը և Ռուսաստանի Դաշնությունը, իսկ ներկայումս ընթացող ռուս-ուկրաինական ռազմական գործողությունները, ինչպես նաև ռուբլու փոխարժեքի անկայունությունը անհնարին են դարձնում վերոնշյալ շուկաներից անխափան մատակարարումների իրականացումը։ Հիմք ընդունելով նշվածը նախատեսվում է առաջարկվող իրավական կարգավորման շրջանակները, Հայաստանի Հանրապետություն ներմուծման թույլատրելի ծավալի բաշխումը իրականացնելիս, տարածել Հայաստանի Հանրապետություն կարագ ներմուծող բոլոր ՀՀ տնտեսվարող սուբյեկտների վրա։
3. Տվյալ բնագավառում իրականացվող քաղաքականությունը
 Ոչ սակագնային  և սակագնային կարգավորման ոլորտի քաղաքականություն
4. Կարգավորման նպատակը և բնույթը
Որոշման պահանջների ապահովում, գործարար միջավայրի բարելավում: 
5. Նախագծի մշակման գործընթացում ներգրավված ինստիտուտները 
Նախագիծը մշակվել է ՀՀ էկոնոմիկայի նախարարության կողմից:
6. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, կառավարության 2021 – 2026թթ. ծրագիր, ոլորտային և/կամ այլ ռազմավարություններ
Նախագիծը չի բխում ռազմավարական փաստաթղթերից, մասնավորապես՝ Հայաստանի վերափոխման մինչև 2050 թվականի ռազմավարությունից,  ՀՀ կառավարության 2021 թվականի օգոստոսի 18-ի №1363-Ա որոշմամբ հավանության արժանացած Կառավարության 2021-2026թթ. ծրագրից։
7․ Լրացուցիչ ֆինանսական միջոցների անհրաժեշտության վերաբերյալ
[bookmark: _GoBack]Նախագծի ընդունմամբ լրացուցիչ ֆինանսական միջոցների ներգրավման անհրաժեշտություն առկա չէ:
